
Carta nua uquie'e San Pablo
lubee bene eyeche Colosas
enu nzeli arqui' Jesucristo

Uxe'la Pablo saludo

11i'a Pablo, necaa tucu apdstol' Jesucristo xne
scua niarqui' Diose. Li'4 cuna Timoteo enu neca
sa'ahua enu nzeli arqui' Jesucristo,

2 rquie'eru carta quie' luhua, li'thua enu neli
nzeli arqui' Jesucristo, li'thua enu neca bee bene'
Diose enu nucua'a eyeche Colosas. Diose Pa'ahua
cuna Jesucristo enu rnibiya' lua'ahua, ri'inu nu

cha nze'ca lu cuenda’hua cuna nud nzuxe ar-
quihua.

Rnacu' Pablo lu Diose lu cuenda’' bee bene enu
nzeli arqui' Jesucristo
3 Cada chenu rnacu'ru lu Diose lu cuendahua,
li'inu enu neca pa' Jesucristo enu rnibiya'
lua'ahua, rniru che'tsa lunu lu cuenda'hua.
4 Xne ubene'la'ru xa nzeli arqui'hua Jesucristo

cuna lunu xa secahua bee bene enu neca bee
benenu,

5 equie nu nzuculuhua nu rifia bichia nu
yucuhua eluxene nu nu'che'e lifiibe. Li'thua
ungabiya'la’hua nucua' chenu ubene'hua be-
dicha' nze'ca' Jesucristo nu neli neca.

6Nu bedichia' nu neli neca cua' nu ubene'la’hua
diqui lu iliulabe nze ri'chia letse bee bedichia'

cua' nu diqui bee luhuare le'ca nzelila arqui'

bee bene bedichia' cua'. Li'ibeella nzelila ar-
qui'beella bedichia' cua' tucu nu ungae luhua

chenu ubene'hua lunu xa uhua'a arqui' Diose

li'thua cuna nu neli secanu li'ihua.
7 Li'thua uri'thua beya' nu neli neca nucua'

chenu uzete' Epafras nucua' li'thua. Li'illa rri'illa
elietsa luru nu chiqui' se'caru li'illa xne li'illa neli
sibi'lla lu Jesucristo.

8 Nu le'ca li'illa necalla enu udixiule'e luru lunu
xa secahua bee sa'ahua equie nu nzu Espiritu

Santo cuna li'ihua.

9Enze'e hasta bichia chenu ubene'ru nu xa ne-
huanihua, la tsana' arqui'ru nu rnacu'ru lu Diose

equie cuenda’hua para nu equie cuenda' Espiritu
Santo ri'i nze'cahua beya' nu xa niarqui'nu, nu
liqui'nu lu ye nu acahua nu xa'lanu elliebacu'hua
nu ri'thua beya' nu ti necanu.

10 Nu scua huafiihua tucu nu riala nu huafii bee
bene enu neca bee bene' Jesucristo, nu ri'thua
tucu nu riu' arqui'nu, nu che ri'ildhua puro nu
neca nze'ca para nu ri'ildhua beya' Stichia' Diose.

11 Nu li'iru le'ca rnacu'ru lunu para nu equie
nu chiqui' rnibiya'nu ri'inu elietsa luhua nu tsuta'
arqui'hua lunu, nu riqui'hua lubee xitse nu ne-
huana zecahua nu ulu'cuhua paciencia.

12 Nu hasta fiia tsu arqui'hua dete’hua che'tsa
lu Pa'ahua Diose equie nu uquieelanu arquihua
para nu ati'hua lunu riala bee bene enu neca bee
bene'nu enu nzequie inziu'nu.

13 Diose utsila'a lia'ahua lunu rnibiya' beze'lu
para nu udu'nu lia'ahua lunu rnibiya' Lli'fiinu
Jesucristo enu secanu.

14 Li'inu udixiunu equie cuenda' stula'ahua nu

rlu'cu'la'ahua perdona lu Diose.

Equie nu unguti Jesucristo nehuafii nze'cahua
cuna Diose

15 Lecati aca laiii' Diose. Pero Jesucristo neca
tucu nud neca Diose, nu nzula Jesucristo cuna

Diose hasta chenu lasca' acache' iliulabe.

16 Equie cuenda' Jesucristo ungache' ye nua nu'
liflibe cuna nu nu'luiliulabe, sianu rlani' bee bene
urre nu la lafii' bee bene, nu le'ca equie cuenda'
li'inu nu' yee bee elurnibiya' cuna yee bee elu

usticia nu rlu'cu bee enu leca modo nu lafii' bee
bene. Yeene ungache'e lu cuenda' li'inu nu para
li'inue.

17 Nzula Jesucristo ante nu acache' iliulabe nu

li'inu nuya' cuendanu yeene nu rnibiyamu lu
yeene.

18 Nu le'ca li'inu rnibiya'nu lu ye bee bene enu
nzeli arqui' li'inu, enu neca bee bene'nu. Li'inu
necanu enu rluti nzula, nu li'inu necanu enu
rluti uhuaii zeca leta bee benenguti para nu ri'i
bee bene beya' nu tucutsia li'inu rlu'cunu nu
rnibiya'nu lu yeene.

19Xne uyu' arqui' Diose nu neca Jesucristo tucu
nu neca Diose.

20 Nu equie cuenda' Jesucristo uyu'u nu uyaala
arqui' Diose lubee nu nu' lu iliulabe urre sia
beenu nu' lifiibe, uyu'u nu uyaala arqui'nu scua
lubee nucua' equie cuenda' rene' Jesucristo nu
uri'chia chenu ungutinu lu cruse.

21 Hua'tu istu nzu arquihua lu Diose cuna nu
necahua xi neca enu rlee lunu, xne uri'itsiahua
puro nu necha neca.

22 Pero nee uri'i Diose nu uyu'u nu uyaala ar-
quinu luhua equie nu nehuana ulle'ca Jesucristo
chenu ungutinu lu cruse para nu rifiahua lunu
nu lecaxi natsa arqui'hua, cuna nu lecaxi equiya
lu'cuhua nu nacu' quiyanu luhua.

23 Pero para nucua' rqui'fia nu chiuca tsuta'
arqui'hua chequiehua lunu nzu teneli arqui'hua,
sin nu tsana' arqui'hua nu nzequiehua bedichia'
nze'ca' Jesucristo nu ubene'la’hua. Nu le'ca li'i
bedichia' nze'ca quie' nze ri'chia letse diqui lu
iliulabe, nu li'd Pablo, necaa tucu enu rixiule'e
bedichia' nze'ca cua' lubee bene.

Ucafii Diose Pablo para nu zibi'lla lubee bene'nu

24 Nu nee, chiqui' fiia nzu arquia equie nu
nehuana se'ca equie cuenda' li'thua. Xi neca nu
ulle'ca Jesucristo para nu ri'a elietsa lubee bene
enu nzeli arqui' li'inu enu neca bee bene'nu.

25 Xne Diose udu'u li'd para nu zibi'a lubee
benenu. Nu li'inu uliqui'nu rifia' cua'lua para nu

zetea li'thua Stichia' Diose tucu nu necane.
26 Hasta hua'tu 14 ri'i bee bene beya' xa neca

Stichia' Diose. Pero nee ulube'lanu xa neca
stichia'nu lubee bene enu neca bee bene'nu
27 para nu ixiule'e beella lubee bene enu la

neca bee bene Israel xa neca eluxenenu. Nu
lunu né lube' Diose lubee bene tiembu nu udetela
necane nu nzu Jesucristo cuna li'thua, nu equie

cuenda' li'inu nediya' nze'ca’hua nu nze'ta bichia
nu rifiahua lifiibe.

28 Nu li'iru rixiule'eru stichia' Jesucristo, nu
rniru bezete' lubee bene, cuna nu sete'ru li'ibeella
lu ye nu reca elliebacu'ru para nu equie cuenda'

Jesucristo rifia beella lu Diose tucu nu riala nu
rifia beella lunu.

29 Nu chiqui' rti'quia arquia nu ri'a rifia' quie'
cuna poder nu uliqui'nu lua.

2

1 Niarquia nu ri'ithua beya' nu chiqui' rti'quia
arquia para nuri'a elietsa luhua, cuna lubee bene
enu nucua'a eyeche Laodicea nu cuna lu ye beela

bee bene enu lasca' chulu li'a. _
2Rti'quia arquia para nu dua'a ana arqui'beella

nu aca_tucu necatsebeella nu zeca beella bee
sa' beella nu lu'cubeella nu chiqui' aca elliebacu'

beella para nu aca beella chulu beella lunu
nélube' Diose lubee bene tiembu nu udete, nu
nucua' neca Cristo.

3 Nu equie cuenda' li'inu nze'ta ye nu reca

elliiebacu' bee bene, cuna nu rri'i bee bene beya'.
4 Li'a rnia bee bedichia' quie' luhua para nu
lecati zequienu li'thua cuna bee bedichia' nu

nu'chi neca. . .
5 Aflinzuca nu la nzua cuna li'ihua, pero siem-

pre nchiucu' arquia li'thua, nu fiia nzu arquia xne
rri'ithua tucu nu rialane, cuna nu chiuca nzuta'
arqui'hua lunu nzeli arqui'hua Jesucristo.

6 Enze'e tucu nu nzelila arqui'hua Jesucristo
enu rnibiya' le'ca scua uzu'cuhua lunu rninu,

7 ucua'nahua nu chequiehua li'inu tucu nu
neli neca, nu chiuca utsuta' arqui'hua lunu nzeli
arquihua li'inu tucu nu ungalahua, nu siempre
de'te'hua che'tsa lu Diose.

Elu nehuafi nu necuqui neca rliqui' Jesucristo

8 Ubi'yahua li'ihua. La tsana'hua nu zequienu
bee bene li'thua cuna elliebacu' beei nu lixiu
neca, urre bee bedichia' nu la zibi' ni nze'ta lubee
costumbretsia, urre elurnibiya' na nu' lu iliulabe
quie', xne la ye'ta nucua' lu cuenda' Jesucristo.

9 Xne tucu nu neca Diose scua neca Jesucristo,

10 nu leca' xi qui'fia ri'thua para nua acahua
bene' Diose xne neca tucu necatselahua cuna Je-
sucristo, li'inu enu rnibiya' lu ye bee enu rnibiya'
cuna ye bee elu usticia nu la lafiia'ahua.

11 Nu le'ca equie nu neca tucu necatsehua cuna
Jesucristo, nuya'lahua sefia'nu, pero la neca sefia
quie' Xi neca sefia nu rquiee bee bene Israel,
sefianu neca nu la huafiia’hua tucu nu necatsia
elliebacu'hua.

12 Chenu urinzahua, neca nucua' Xi neca nua
ungutihua cuna Jesucristo nu uhuaiii zecahua
cuna li'inu, equie nu nzeli arqui'hua nu rlu'cu
Diose poder nu uri'inu na uhuaii zeca Jesucristo
lu eluti.

13 Hua'tu, li'thua necahua xi neca bene enu
unguti lu Diose equie cuenda' stulahua nu equie
nu la uya'’hua sefia nu nuya' bee bene Israel.
Pero nee equie cuenda' Jesucristo uri'ila Diose
perdona lia'ahua lu cuenda' stula'ahua, nu nee
rlu'cula'ahua elunehuaiii cuna Jesucristo.

14 Diose wuchilala stula'ahua Ilunu _nzu
dixiu'ahua tucu nu rnibiya' ley'nu. Uchilanu

dula cua' chenu unguti Jesucristo lu cruse. Nu
li'inu udixiunu equie cuenda'ahua.

I5Nu scua uri'inu ana lu ye bee elu usticia, cuna
lu ye nu rnibiya' nu nze'ta lu benechiqui'. Nu
utsa'na netunu beei lu ye bee bene nu uri'inu ana
lubeei equie nu ungutinu lu cruse.

Uri'ihua elliebacu' beenu nu' lifiibe

16 Enze'e la ri'thua caso bee enu se'ta li'ithua
equie nu racuhua urre equie nu rue'ehua, urre
equie nu lari'i casohua bee bichia lifii, urre bichia
nu rquiee guu urre bee bichia nu sulachi bee
bene,

17 xne ye bee nucua' necatsia xi neca xca'la'
Jesucristo, nu nee li'inu ube'talanu.

18 La tsana’hua nu zequienu bee enu rlu'cu
ulama lubee dangele li'thua para nu tsana' ar-
quihua inziu' Diose, xne li'ibeei rlube'beei nu
lle'na arqui'beei pero lia rri'itsiabeei nucua'.
Le'ca rnibeei nd nu' xi rlube'lu lubeei, che

ruti'beei cuna elliebacu' tsia'beei. .
19 Pero li'ibeei la nzu Jesucristo cuna li'ibeei,

li'inu enu rnibiya' lua'ahua. Nu equie cuenda'
li'inu nze ri'illa'ahua beya' xa chequie'ahua
stichia'nu para nu aca tucu necatse'ahua cuna
bee sa'ahua, cuna nu aca tucu necatsehua cuna
Jesucristo tucu nu niarqui' Diose.

20 Nee tunu neli nu rlu'cuhua elunehuafii na
necuqui neca cuna Jesucristo, cuna nu la qui'iia
nu ri'thua caso stichia' bee bene enu nzequiee
lunu la ye'ta lu Diose. ¢Xinu sucu'hua stichia' bee

bene enu rni:
21“La ti'yalu nucua'. Nu la aculu nucua', nu la

na'tselu nucua”?
22 Ye bee elu rnibiya'cua laxu bee nucua', xne

bee benetsia ullela arqui' bee nucua'.

23 Neli nu bee elurnibiya' cua' neca xi neca nu
chiqui' secae equie nu chiqui' rlama bee bene nu
tsa'alubeei nu sucu'beei nu rri'ibeei ni nehuana
seca le'catsia li'ibeei, pero lecaxi zibi' elurnibiya'
cua' para nu cad nucua' lund necha neca rle'beei.

1 Enze'e nee lunu rlu'culahua elunehuafi nu
necuqu1 neca cuna Jesucristo, ucua'nahua nu

ri'thua elliebacu' lu cuenda' beenu nu' lifiibe elu
nzucu Jesucrito cue'tse Diose chube.

2La ri"ihua elli{ebacu‘ beenu nu'tsi_a _1u iliulabe,
mase uri'ihua elllebacu' beenu nu' lifiibe,
3 xne neca xi neca nu ungutilahua lu cuenda'

nu nu' lu iliulabe nu rlu'culahua elu nehuafi nu
necuqui neca equie cuenda' Jesucristo, lu Diose.

4 Nu chenu rifia Jesucristo, li'inu enu rliqui'
elunehuafi lua'ahua, le'ca nuhua yalahua nu
huafiihua cuna li'inu elurnibiya'nu.

Xa riala nu huafii bee bene enu nzeli arqui’
Jesucristo

5 Nee, utsana'hua ye beenu necha neca nu' lu
iliulabe quie'. La ri'ithua bee eluhuexe ni' beenu
lecaxi zibi', ni' bee elliebacu' ni necha neca, ni'
beenu necha necanuriu'u ana arquihua rri'ihua,
le'cala cua'nahua nu ri'thua elu neyi' nu lu'cuhua

huaxi beenu lu'cuhua xne nucua' neca xi neca nu
rlu'cuhua ula'na lunu la neca Diose. _
6 Nu equie cuenda' bee nucua' nze'ta castiya'

Diose nu zeca bee bene enu la zucu' nu rninu,

7nu sa' beenu necha neca cua' uri'thua ante nu
chuluhua Jesucristo.

8 Pero nee utsana'’hua ye beenu necha neca. La
aca nelachinzu arqui'hua, laleehua lubee sa'hua,
nu la ri'ithua beenu necha neca lubee sa'hua, la
ze'tahua bee sa'hua, nu la nihua bee bedichia’
chi'qui'.

9 La nihua eluquichia' lubee sa’hua, xne la

nehuafia’hua tucu nu uhuaiihua hua'tu chenu
uri'ihua beenu necha neca.

10Xne uche'ela Diose xa nehuafijhua, necalahua
xi neca tucu bene cuqui equle nu llemaa lle'naa

nze acahua tucu nu niarqui' Diose nu acahua
para nu chulu nze'cahua Diose, li'inu enu ureche'
lia'ahua.

11 Nu chenu uyalila arqui' bee bene Jesucristo
lecaxiri'ilunu ti neca beella, tunu neca beella bee
bene Israel urre la neca beella bee bene Israel
nu tunu nequiee sefia nu rquiee bee bene Israel

li'ibeella, urre la nequiee sefia cua'li'ibeella, tunu

necabeella bee bene rene nu tunu necabeella
bene ixi nu tunu necabeella enu neiqui lu stucu

bene urre la necabeella enu neiqui. Pero lunu
mase seca nu chili arqui' bee bene Jesucristo,
li'inu enu rnibiya' nu nzu cuna ye'ahua.

12 Diose seca li'thua, enze'e ucafiinu li'thua para
nu acahua bee bene'nu. Enze'e uhua'a arqui'hua
bee bene, aca nze'cahua nu la aca nelachihua. La
aca nellifiahua, utsuquie arqui'hua bee sa'ahua.

13 Uriqui'hua bee sa'hua, nu uri'ihua perdona

li'ibeella tunu nu' xi rri'ibeella luhua. Tucu
nu uri'li Jesucristo perdona li'thua le'ca esquie

uri'thua perdona bee bene.
14 T,u cuenda' yeene mdse rqui'fia nu seca bee

bene sa'lla. Nu eluseca cua' neca nu rri'i elietsa
para nu huani bee bene nu neca tucu necatse

beella. . _
15 Utsana'’hua nu nibiya' Jesucristo luhua para

nu lu'cuhua nu nzuxe arqui'hua xne para nucua'
ucaflii Diose li'thua para nu aca tucu necatse-
hua lubee sa’hua equie cuenda' Jesucristo, nu
ude'tehua che'tsa lunu equie cuenda' nucua'.

16 Chiqui' udu'equiehua bee stichia' Jesucristo.
Uze'te'hua bee sa’hua nu uni'hua bezete' lubeella

tucu nu rialane. Diquinu' arquihua ude'te’hua
che'tsa lu Diose, cuna bee canto cuna bee salmos
nu cuna bee canto nu neca para li'inu.

17 Ye beenu rri'ihua urre rnihua, rluti ullu'cu
arqui'hua Jesucristo enu rnibiya' lua'ahua nu
equie cuenda' li'inu dete'ahua che'tsa lu Pa'ahua
Diose.

Xa riala nu huani bene enu nzeli arqui' Jesu-
cristo
181,j'ihua bee una'a enu nechiala, uzu'cu'hua nu
rni bee niyu'hua xne scua riala nu ri'i bee bene
enu nzeli arqui' Jesucristo.
19Nu le'ca esquie li'thua bee niyu enu nechiala,

uzecahua bee una'ahua nu la xitse ri'inuhua
li'ibeella. o
20 Le'ca esquie li'thua bee endu', lu yeene

uzu'cu’hua nu rni bee pa'ahua cuna nu rni bee
na'hua, xne scua riu' arqui' Diose nu ri'ihua.

21 Nu le'ca esquie li'ihua bee paa cuna bee naa,
la detehua lunu rri'inuhua bee endu'hua para nu
la laca quieebeei lunu rri'inuhua beei.

22 Li'thua bee enu rri'i rifia' bee bene,
uzu'cu'hua ye nu rni bee bene enu rri'ihua rifia'lu
lu iliulabequie'. La ri'itsiahua nucua' chenu
ri'yatsia beella luhua para nua yama nze'cahua
lubeella, uri'ithua rifia'beella diquinu' arquihua
equie nu rlucuhua ula'na lu Jesucristo.

23 Tatse beenu ri'ihua, uri'thuane diquinu' ar-
quihua. Uri'ithua nucua' xi neca nu sibihua lu
Jesucristo, nu la zibi'hua lubee bene.

24Xne li'thua nediya'hua nu scua yucuhua lunu
liqui' Jesucristo enu rnibiya', equie nu sibi'hua
lunu.

25 Pero bee bene enu rri'i nu necha neca, li'ibeei
yalabeei castiya lunud necha neca uri'ibeei, xne
tucutse rri'i Diose elu usticia'nu lubee bene.

4

1Le'ca esquie li'ihua bee patrdn, uri'ihua tucu

nurialane lubee bene enu rri'i rifia’' luhua nu uri'i
nze'cahua lubeei xne li'thua nediya'hua nu lifiibe

nzucu li'inu enu rnibiya' luhua.

2 Utsutsifiahua na'cu’hua lu Diose sin nu
llaca'hua, nu ude'te’hua che'tsa lunu.

3 Le'ca una'cuhua lu Diose equie cuenda'ru
para nu xa'lanu inziu nu nzetixiule'eru stichia'
Jesucristo nu lasca' chulu bee bene hasta hua'tu.
Nu equie cuenda' bedichia' cua' nchifiia ni'cu'.

4 Le'ca una'cuhua lu Diose para nu ixiule'e

nze'caa bee bedichia' cua' lubee bene tucu nu
riala nu ixiule'ene.

> Uhuafiihua tucu nu riala na huafnihua lubee
bene enu lasca' chili arqui' Jesucristo, nu uni'hua
lubeei stichia'nu chenu nu' modoe.

6 Chenu rdichia'hua, uni'hua lubee bene bee
bedichia' nd nuya' resuna para nu yu' arqui'beei
luna rnihua para nu chenu nedichia' bee bene
luhua acahua cuaquihua lubeei.

Uxe'la beella saludo
TTiquico, enu neca tucu bee sa'ahua enu chiqui'
se'ca'ahua, li'illa enu neli rri'i elietsa lua lunu
sibi'ru lu Jesucristo, li'illa ixiule'ella luhua lu ye
nu xa nzucu'a ca'a.
8 Xne para enze'e xe'laalla luhua para nu ixi-

ule'ella luhua nu xa nellua'aru ca'a, nu para nu
du'lla ana arqui'hua.

9 Nu cuna liilla xe'la Onésimo, tucu sa’hua
enu se'ca'ahua nu nehuaiiilla tucu nu rialane nu
necalla bene lachihua. Li'ibeella ixiule'ebeella
luhua lu ye beenu reca ca'a.

10 Aristarco, enu nchifiinua ni'cu' xe'la saludo
luhua. Le'ca esquie Marco bichi e'ne Bernabé
xe'la saludo luhua, nu udixiule'ela luhua nu ti
neca Marco tunu nze'tabi'yalla li'thua, uyucuhua

li'illa tucu na rialane.
11 Nu le'ca esquie Jesus enu le'ca lee Justo, xe'la

saludo luhua. Leta ye bee bene Israel enu nzeli
arqui' Jesucristo, li'itsia beella neca beella enu
rri'i elietsa lua para nu rixiule'eru xa neca nu
rnibiya' Diose, nu li'ibeella neca beella enu rdu'
ana arquia.

12 Le'ca Epafras bene lachihua xe'la saludo
luhua. Li'illa sibi'lla lu Jesucristo, yee bichia
rnacu'lla lu Diose equie cuenda’hua para nu
tsuta' arquihua lunu nzequiehua inziu' Diose nu
ri'thua beya' yeene tucu nu niarqui' Diose.

13 Li'a nediya nze'ca nu chiqui' nzenu arqui'
Epafras lu cuenda'hua, cuna lu cuenda' bee bene
Laodicea, cuna lu cuenda' bee bene Hierapolis.

14 Lucas enu neca doctor enu chiqui' se'ca'ahua
cuna Demas, xe'la beella saludo luhua.

15 Uri'ihua saludar bee sa'ahua enu nzeli arqui'
Jesucristo enu nucua'a eyeche Laodicea, nu le'ca
uri'thua saludar Ninfas cuna ye bee bene' Jesu-

cristo enu riete' sa' ni'lla. .
16 Chenu laxu nu ulahua carta quie', che

xe'lahuane lubee bene eyeche Laodicea enu nzeli
arqui' Jesucristo para nu le'ca ula beella lue. Nu
le'ca carta nud uxe'la lubeella rqui'fia nu xe'la
beellae luhua para nu le'ca ulahuane.

17 Nu uni'hua lu Arquipo nu tsalulla lunu ucafii
Jesucristo li'illa nu ri'illa.

18 Li'd Pablo, nu le'ca li'd rquie'a letra quie'
para nu xe'la saludo luhua. Ullu'cu' arqui'hua nu

nchifiia ni'cu’. Diose ri'i nu cha nze'ca lu cuenda'
yeehua. Amén.

